
1. Udhézues pér aplikim

Udhézuesi aktual pér aplikimin pér grantet e vogla i referohet projektit “Heritage is our Brand/Trashégimia na dallon”,
financuar nga Bashkimi Evropian dhe zbatuar nga DMO Albania dhe EU Policy Hub. Ky udhézues ofron informacion né lidhje
me thirrjen pér grante té vogla, duke pérfshiré kriteret e pranueshmérisé, procesin e dorézimit té aplikimit, procesin e
vlerésimit, si dhe informacion té pérgjithshém pér projektin. Kérkesat administrative dhe té raportimit gjaté dhe pas
zbatimit shpjegohen gjithashtu.

Aplikuesit duhet t’'i kené lexuar me kujdes kéto udhézime pérpara aplikimit, me géllim qé té sigurohet pérputhshméria me
rregullat dhe kriteret e thirrjes pér nén-grante.

2. Kuadrii pérgjithshém dhe arsyetimi

“Heritage is our Brand/Trashégimia na dallon” éshté rezultat i partneritetit midis DMO Albania dhe EU Policy Hub. DMO
Albania zhvillon turizmin e géndrueshém duke krijuar produkte turistike té géndrueshme, duke ruajtur kulturén, traditén
dhe identitetin tong, si dhe duke mbrojtur mjedisin. DMO Albania ka njé pérvojé té gjeré né punén me té rinjté dhe shkollat
pér t'i pérfshiré ata né projekte kulturore, historike dhe mjedisore. EU Policy Hub éshté njé forum i profesionistéve té rinj,
té angazhuar né komunikimin, vlerésimin dhe monitorimin e procesit té integrimit té Shqipérisé né Bashkimin Evropian.
Partneriteti midis kétyre dy organizatave éshté plotésues dhe pérfagéson njé shembull té spikatur té shoqérisé civile, qé
punon né fushén e trashégimisé kulturore dhe promovimit té dimensionit dhe vlerave evropiane.

e  Objektivi i pérgjithshém:
v' Té angazhohen brezat e rinj né ruajtjen dhe promovimin e trashégimisé jomateriale né Shqipéri;

o  Objektivat specifiké:
v Té ofrohen modele inovative pér promovimin dhe ruajtien e trashégimisé jomateriale;
v Té rritet ndérgjegjésimi lidhur me ruajtjen e trashégimisé jomateriale né Shqipéri pérmes tregimit té

historive;

Historité e trashégimisé kulturore jomateriale té identifikuara nga projekti mund té gjenden Stories - Albania Heritage. Kéto
histori pritet té shérbejné si burim frymézimi pér t'u pérkthyer né produkte té ndryshme té artit bashkékohor.

Platforma online Albania Heritage — Discover Albania’s Rich Culture- Albania Heritage pérfshin té gjitha historité, krijimet
artistike, materialet audio dhe video, broshurat dhe studimet e projektit, té konceptuara si materiale informuese pér té
gjitha grupmoshat, pér artistét dhe gjithashtu pér turistét.

Mé shumé informacion rreth projektit “Heritage is our Brand/Trashégimia na dallon” mund té gjendet né:
https://dmoalbania.al/heritage-is-our-brand.

3. Thirrje pér propozime — Skema e granteve té vogla

Né kété kontekst, si pjesé e Paketés sé Punés 3, Aktiviteti 3.1, Skema e granteve té vogla do té financojé 15 nisma, secila e
pérkushtuar pér té krijuar dhe vizualizuar njé histori unike, gé pasqyron narrativa kulturore dhe historike shpesh té pathéna,
duke pérdorur elementé té ndryshém té artit bashkékohor.

Pérmes késaj skeme té granteve té vogla, ne mbéshtesim projekte té udhéhequra nga komuniteti né Shqipéri, gé sjellin né
jeté trashégiminé kulturore jomateriale, veganérisht ato gé interpretojné historité dhe traditat e saj népérmjet artit dhe
kontribuojné né ruajtjen, riinterpretimin dhe shpérndarjen e késaj trashégimie kulturore.

4. Veprime té pranueshme pér grante té vogla

Kjo thirrje pér aplikime pér grante té vogla fton nisma krijuese dhe kulturore, gé shndérrojné trashégiminé kulturore
jomateriale né shprehje artistike dhe vizuale duke pérdorur metoda bashkékohore. Propozimet duhet té marrin frymézim
nga historité kulturore té zhvilluara nga projekti “Trashégimia na dallon”. Aplikuesit inkurajohen jo vetém té shndérrojné
né ményré krijuese kéto narrativa kulturore né vepra arti apo forma vizuale, por gjithashtu té angazhojné publikun né
ményra domethénése, duke nxitur ndérgjegjésimin, vlerésimin dhe reflektimin kritik mbi trashégiminé jomateriale né
shogériné bashkékohore.

Veprimtarité e pranueshme mund té pérfshijné, por nuk kufizohen vetém né:

— Shfagje teatrale, krijimi dhe inskenimi i shfagjeve origjinale apo té pérshtatura teatrale té frymézuara nga historité e
trashégimisé jomateriale;

— Shfagje muzikore live, prodhimi dhe prezantimi i pjeséve muzikore klasike, bashkékohore apo alternative gé reflektojné
narrativa kulturore ose tema tradicionale;

— Instalacione artistike vizuale apo konceptuale me synim pérkthimin e narrativave jomateriale mbi kujtesén e
pérbashkét, emocionet dhe identitetin né pérvoja hapésinore té prekshme;

— Shfagje té vallézimit bashkékohor, pjesé té koreografuara té frymézuara nga temat kulturore apo lévizjet tradicionale;
— Performanca artistike ndérdisiplinore, projekte gé kombinojné dy ose mé shumé disiplina artistike (p.sh. vallézim dhe
video, teatér dhe muzikg, art vizual dhe tingull);

— Dokumentaré dhe filma té shkurtér, prodhimi i dokumentaréve té shkurtér apo projekteve kreative me video, qé
eksplorojné, dokumentojné apo rishprehin histori jomateriale;

— Animacione dhe grafiké né lévizje, krijimi i filmave té animuar, grafikave té Iévizshme apo tregimeve vizuale té
animuara qé vizualizojné né ményré kreative elementé té trashégimisé jomateriale. Projektet mund té pérfshijné
animacion tradicional, animacion digjital apo formate té pérziera;

— Art video dhe media eksperimentale, prodhimi i veprave eksperimentale ose té artit me video, gé reflektojné mbi
identitetin, kujtesén, traditat gojore apo aspekte té tjera té kulturés jomateriale. Kéto vepra mund té jené té destinuara
pér galeri, hapésira publike ose ekspozita digjitale;

— Romane grafike, prodhimi i tregimeve grafike té bazuara né kérkime pér ritualet, vallet apo folklorin né rajone té
ndryshme té Shqipérisé;

— Dizajn i aplikuar, pérdorimi strategjik i proceseve té dizajnit, mjeteve dhe ményrés sé té menduarit pér té
dokumentuar, ruajtur, rishprehur dhe transmetuar trashégiminé kulturore jomateriale né ményra té€ mundshme dhe té
géndrueshme ndér breza;

— Murale, mozaiké dhe basorelievé, qé materializojné tradita gojore, rituale, folklor, performanca apo kujtesé komunitare
né forma té artit publik.

Projektet duhet té mbéshteten né autenticitet duke pérgafuar njékohésisht inovacionin, pér té siguruar qé traditat
jomateriale té mbeten té réndésishme dhe me jehoné ndér breza. Té gjitha veprimtarité e propozuara duhet té tregojné
ndjeshmeéri kulturore, integritet krijues dhe njé strategji té garté pér angazhimin e publikut dhe ndikimin gqé synohet.

5. Grupet e synuara

Skema e granteve té vogla éshté krijuar pér té fugizuar dhe mbéshtetur njé grup té larmishém aktorésh, gé jané aktivisht
té angazhuar né fushén e trashégimisé kulturore. Kjo thirrje u drejtohet:
1. Artistéve té rinj, krijuesve dhe praktikuesve kulturoré (té moshés 18-29 vjec) né prodhimin e veprave té reja, qé
kontribuojné né kuptimin mé té gjeré té trashégimisé jomateriale dhe identitetit;
2. Ekspertéve né fushén e kulturés. Kjo kategori pérfshin historiané, artisté, edukatoré, kuratoré, studiues dhe
menaxheré kulturoré me njohuri té thelluara né trashégiminé kulturore;
3. Organizatave té shoqérisé civile (OSHC) dhe shoqatave kulturore, gé veprojné né fushén e trashégimisé kulturore
dhe luajné njé rol kyg né nxitjen e nismave kulturore me bazé komunitare.

6. Buxheti

Shuma totale financiare e parashikuar né kuadér té késaj skeme té granteve té vogla éshté 60,000 Euro, e cila do té
shpérndahet pér aplikantét e pérzgjedhur. Cdo projekt i késaj skeme do té financohet me njé buxhet maksimal prej 4,000
eurosh, pa pérfshiré TVSH-né. Granti do té mbulojé deri né 100% té shpenzimeve té pranueshme té projektit té propozuar,
gé do té thoté se aplikantét nuk jané té detyruar té sigurojné bashkéfinancim. Megjithaté, ¢do pérfitues inkurajohet té
kontribuojé me burime financiare ose kontribute né natyré, si personel, hapésira, apo shérbime té tjera pérkatése, pér té
forcuar géndrueshmériné e nismés sé tyre. Shkalla e bashkéfinancimit nuk mund té tejkalojé 20% té kostove totale té
projektit.

Njé buxhet i detajuar dhe i vlerésuar pér secilén veprimtari, duke pérdorur modelin e ofruar, duhet té shogérojé propozimin
e projektit. Monedha e buxhetit té vlerésuar do té jeté né euro.

Kostot e pranueshme do té pérfshijné shpenzime pér burime njerézore, pérkatésisht pagesa pér artistét gé mbulohen nga
aplikuesi, pajisje artistike té lidhura me zbatimin e projektit (nése éshté e zbatueshme) dhe shpenzime specifike pér secilén
veprimtari té propozuar.



Gjaté pérgatitjes sé buxhetit, duhet pasur parasysh se disa shpenzime nuk jané té pranueshme pér financim. Shpenzimet
gé nuk lidhen me projektin, shpenzimet kapitale, pajisjet gé nuk lidhen me aktivitetet e projektit, aktivitetet politike ose
fetare, shpenzimet e paparashikuara apo té pérgjithshme, si dhe shpenzimet retroaktive nuk lejohen.
Gjithashtu, ¢do detyrim, taksé apo tarifé, pérfshiré TVSH-né, qé éshté e rikuperueshme apo e zbritshme, konsiderohet si
shpenzim i papranueshém.

Pér pérfituesit qé |éshojné fatura me TVSH, pérpara zbatimit té projektit, do té jeté e nevojshme té pajisen me gertifikatén
e pérjashtimit nga TVSH-ja nga Drejtoria e Pérgjithshme e Tatimeve. Ekipi i projektit do té ofrojé ndihmé dhe udhézime né
kété proces.

7. Pérgatitja, kohézgjatja dhe zbatimi

Procesi i aplikimit do té zhvillohet qé nga momenti i publikimit zyrtar té thirrjes, mé daté 10 Shtator 2025. Sesione
informuese do té organizohen sipas tabelés sé afateve mé poshté, pér té informuar aplikantét e interesuar lidhur me
thirrjen pér propozime, kriteret e pranueshmérisé, procesin e dorézimit té aplikimeve, vlerésimin dhe njé prezantim té
pérgjithshém té projektit.

Pyetjet specifike pér sqarime mund té dérgohen me email né info@dmoalbania.al deri mé 01 Tetor 2025. Té gjitha pyetjet
do té marrin pérgjigje kolektive né fagen zyrtare té DMO Albania.

Pas pérfundimit té procesit té pérzgjedhjes sipas kritereve té renditura mé poshté, do té pérgatitet njé marréveshje granti
pér té pérshkruar aktivitetet e projektit, kohézgjatjen, buxhetin etj. Pas nénshkrimit t& marréveshjes, 70% e shumés sé
miratuar do té disbursohet si parapagim.

Periudha e zbatimit pér ¢do projekt té financuar né kuadér té késaj skeme té vogél granti duhet té fillojé né dhjetor 2025
dhe nuk duhet té zgjasé mé shumé se 6 muaj gjithsej, duke filluar nga data e nénshkrimit té kontratés deri né gqershor 2026.
Monitorimi i rregullt i grantit dhe i aktiviteteve té projektit do té sigurohet, ndaj aplikantét duhet té diskutojné rregullisht
pér ¢éshtjet e zbatimit dhe aktivitetet me Menaxheren e Grantit dhe Menaxheren Financiare té projektit.

Raportimi narrativ dhe financiar duhet té pérfundojé brenda gushtit 2026. Késti pérfundimtar do té transferohet pas
miratimit té raporteve narrative dhe financiare.

8. Kriteret pér pérzgjedhje

Kjo thirrje pér propozime do té sigurojé njé séré parimesh té tilla si: trajtimi i barabarté i té gjithé aplikantéve; jo-kumulative:
¢do pérfitues nuk mund té marré mé shumé se njé grant pér ¢do veprim; jo-retroaktive: veprimet qé kané pérfunduar mé
paré pérjashtohen nga financimi i BE-sé&; jofitimprurés: pérfituesit e grantit nuk mund té gjenerojné fitim nga granti i BE-sé
g€ marrin. Propozimet e pranueshme do té vlerésohen dhe do té marrin piké bazuar né kriteret e méposhtme:

a. Propozimi teknik — 50%

Ky kriter do té vlerésohet bazuar né gartésiné, origjinalitetin dhe koherencén e idesé sé propozuar; réndésiné e saj né raport
me objektivat e pérgjithshme té skemés sé granteve té vogla, duke pérfshiré vizualizimin e tregimeve kulturore jomateriale
dhe pérdorimin e formave bashkékohore té artit (p.sh. teatér, animacion, muziké etj.); inovacionin dhe kreativitetin né
gasje; realizueshmériné brenda afatit té propozuar; nxitjen e diversitetit gjeografik dhe pérfshirjen e audiencave apo
rajoneve té ndryshme.

b. Pérvoja e méparshme — 20%

Cilésia dhe réndésia e arritjeve té méparshme té aplikantit; shembuj té projekteve té pérfunduara gé lidhen me veprimin
e propozuar. Megjithaté, artistét e rinj inkurajohen té aplikojné né kuadér té kategorisé sé paré té grupeve pérfituese té
pranueshme.

c. Buxheti - 20%
Aftésia pér té realizuar rezultatet e propozuara brenda fondeve té disponueshme, pérdorimi efikas dhe transparent i
burimeve.

d. Elementé shtesé té vecanté — 10%

Pérfshirja e shumé paléve té interesit, njé gamé e gjeré aktorésh: autoritete publike kulturore, institucione kulturore,
agjenci dhe profesionisté né fushén e trashégimisé kulturore; angazhimi i té rinjve, duke sjellé njé perspektivé unike dhe
entuziazém né veprim, i cili do té shfrytézohet pér ndikim maksimal; Rrjetézimi dhe efekti shuméfishues.

Aplikuesit mund té dérgojné ankesa lidhur me pérzgjedhjen me email jo mé voné se 5 dité pas shpalljes sé rezultateve té
pérzgjedhjes.

9. Komunikimi dhe dukshmeéria

Aplikuesit kérkohet té dorézojné rregullisht njé kalendar té aktiviteteve publike/kryesore té tyre kundrejt Menaxheres sé
Grantit, me qgéllim pjesémarrjen e mundshme né disa prej kétyre aktiviteteve dhe pér té siguruar promovimin mediatik.
Aplikuesit inkurajohen fugimisht té promovojné aktivitetet e projektit pérmes mediave kombétare dhe vendore, né faget
e tyre zyrtare té internetit dhe né rrjetet sociale.

Promovimi i rezultateve té projekteve duhet té sigurojé pérfshirjen e identitetit vizual té projektit “Heritage is our Brand",
logot e DMO Albania dhe EU Policy Hub si zbatues, si dhe logon e Bashkimit Evropian.

Té gjitha produktet qé rezultojné nga projektet e granteve té vogla té financuara né kuadér té késaj thirrjeje duhet té jené
né pérputhje me udhézimet e BE-sé pér komunikimin dhe dukshmériné.

10. Lista e kontrollit pér aplikim
Ju lutemi pérdorni listén e méposhtme pér t'u siguruar qé keni dorézuar té gjitha dokumentet e kérkuara:

v Formular aplikimi i plotésuar si¢ duhet, i skanuar dhe i nénshkruar nga njé person i autorizuar, né format pdf
v Buxheti i parashikuar né excel sipas formularit té& bashkéngjitur

v Portofolét/CV-té e aplikantéve

v Deklarata e aplikantit

v Numri i ID-sé dhe/ose numri i NIPT-it

Adresa e méposhtme e email-it do té pérdoret pér té gjitha komunikimet, pérfshiré dorézimet dhe pyetjet. Gjaté pérgatitjes
sé dosjes, pyetjet dhe kérkesat pér sgarime mund t’i drejtohen késaj adrese info@dmoalbania.al jo mé voné se 01 tetor
2025.

11. Afatii aplikimit

Aplikimi i pérfunduar duhet té dérgohet né Aplikim pér propozime brenda afatit mé 15 tetor 2025, ora 23:59 CET.

12. Kalendari tregues i procesit té dhénies sé grantit

Faza Koha treguese

Hapja e thirrjes pér propozime Brenda 10 shtator 2025
Organizimi i sesioneve informuese 17 — 30 shtator 2025

Afati pér dorézimin e aplikimeve 15 tetor 2025

Procesi i pérzgjedhjes dhe komunikimi i rezultateve Brenda 1 dhjetor 2025
Nénshkrimi i marréveshjeve té grantit Brenda 15 dhjetor 2025
Periudha e zbatimit 15 dhjetor — 15 gershor 2026
Afatet pér raportimin narrativ dhe financiar Brenda 31 gusht 2026

